Upplýsingafundur utanríkisráðuneytis og sjávarútvegsráðuneytis

Rúgbrauðsgerðinni, 11. nóvember 2003

Tvær nýjar bandarískar reglur um innflutning 

matvæla og fóðurs til Bandaríkjanna

- upplýsingablað -

Reglugerðirnar eiga við um framleiðslu og útflutning matvæla og fóðurs að undanskildum vöruflokkum sem heyra undir bandaríska landbúnaðarráðuneytið og lúta öðrum reglum, þ.e. kjöt, fuglakjöt og egg.

1) Útdráttur úr reglugerð um skráningu matvælaframleiðenda og -útflytjenda
Hverjir þurfa að skrá sig?

1. Þeir framleiðendur sem koma að vinnslu matvæla eða fóðurs fyrir útflutning til Bandaríkjanna.

2. Vinnsluskip (eigi liður 1 einnig við).

3. Sérhver vinnslustöð fyrirtækis. 

4. Fyrirtæki sem pakka (þ.e. setja í ytri umbúðir), geyma mat/fóður eða koma lítils háttar að framleiðslunni, s.s. m. ásetningu miða, áður en hann er fluttur út til Bandaríkjanna.

Til athugunar:

· Útflytjendum er einungis skylt að skrá fyrirtæki sín komi þeir að framleiðslunni með einum eða öðrum hætti.

· Fyrirtækjum sem hefja rekstur eftir 12. des. nk.  og hyggjast framleiða matvæli/fóður fyrir Bandaríkjamarkað er skylt að skrá sig áður en framleiðsla fyrir Bandaríkjamarkað hefst. Það sama á við um fyrirtæki sem hefja útflutning til Bandaríkjanna e. 12. des. nk.

· Allar breytingar á skráningu skal tilkynna eigi síðar en 60 dögum frá því að breytingin verður.

· Verði eigendaskipti á fyrirtæki þarf að ógilda fyrri skráningu og skrá fyrirtæki að nýju.

· Matvæla- og fóðursendingar sem koma frá óskráðum framleiðsluaðila verða geymdar í öryggisgeymslum á vegum bandarískra yfirvalda þar til framleiðandinn hefur verið skráður. Allur aukakostnaður sem þetta getur haft í för með sér lendir á innflytjanda eða flutningsaðila og engar bætur eru boðnar fyrir matvæli/fóður sem eyðileggst við geymslu í slíkum tilfellum.

Sýnikennsla fyrir skráningu fyrirtækja:

www.cfsan.fda.gov/~furlst/tut-toc.html
Tengiliðir (U.S. Agents):

Tengiliðir bera enga ábyrgð gagnvart bandarískum yfirvöldum og þurfa aðeins að uppfylla tvenn skilyrði, annars vegar að búa og/eða stunda atvinnu í Bandaríkjunum og hins vegar að vera þar staddir (e. physically present).
Fyrst og fremst verið að leita eftir rekjanleika, þ.e. tengilið. US Agent ber ekki ábyrgð á innihaldi einstakra sendinga og hann þarf ekki að vita um allar sendingar sem fara frá framleiðanda til Bandaríkjanna, hann þarf einungis að geta komið á sambandi. Mælt er með því að íslensk fyrirtæki fái aðila sem þekkir til þeirra og er í nokkrum samskiptum við þau til að vera US Agent. Þannig er best tryggt að breytingar séu tilkynntar jafnóðum og þær eiga sér stað. US Agent þarf ekki að vera tiltækur í neyðartilfellum (e. emergency contact) heldur getur framleiðandinn skráð aðila í heimalandinu sem hafa á samband við í slíkum tilfellum.

2) Útdráttur úr reglugerð um fyrirfram tilkynningar um matvæla- og fóðursendingar
Hvenær þarf að tilkynna komu sendingar?

Tilkynning þarf að hafa borist FDA og vera staðfest af þeim eigi fyrr en fimm dögum fyrir komu vörunnar til Bandaríkjanna en lokafrestur er mismunandi eftir flutningsleiðum:

1. Landleiðis: Lokafrestur er tveimur tímum fyrir komu sendingar

2. Loftleiðis: Lokafrestur er fjórum tímum fyrir komu sendingar

3. Sjóleiðis: Lokafrestur er átta tímum fyrir komu sendingar

Sé varan send með pósti ber að tilkynna og fá staðfestingu tilkynningarinnar áður en varan er sett í póst en staðfestingarnúmer skal fylgja póstsendingunni.

Hvernig og hver skal tilkynna komu sendingar?

Tilkynningar skulu sendar á rafrænu formi. Hver sem hefur nauðsynlegar upplýsingar um sendinguna getur tilkynnt komu hennar.

Hverjar eru undantekningarnar?

1. Matvara til einkanota í fórum komufarþega til Bandaríkjanna.

2. Matvara sem einungis hefur viðkomu í bandarískri höfn á leið til annarra viðkomustaða.

3. Kjötvörur, fuglakjöt og egg, enda séu framleiðendur vörunnar þegar skráðir hjá landbúnaðarráðuneyti Bandaríkjanna (sjá bls. 1)

4. Heimatilbúin matvara sem send er einstaklingum í Bandaríkjunum, ekki til sölu.

Þarf flutningsaðili að hafa staðfestingu á tilkynningu? 

Til að auðvelda afgreiðslu vörunnar á komustað er gott að flutningsaðili hafi afrit af staðfestingu tilkynningar sem felur í sér staðfestingarnúmer (Prior Notice Confirmation Number). Þegar um póstsendingar er að ræða er nauðsynlegt að númerið fylgi bögglinum.

Verði breytingar á upplýsingum þeim sem gefnar eru upp í tilkynningarforminu skal tilkynna vöruna að nýju nema ef breytingin varðar aðeins:

· áætlað magn

· áætlaðar upplýsingar um komu

· áætlaðan sendingardagur póstsendinga

· áætlaðar upplýsingar um útskipun
Kynningu Halldórs Zoëga, forstöðumanns matvælasviðs Fiskistofu, ásamt helstu upplýsingum um reglugerðirnar er að finna á heimasíðu Fiskistofu: www.fiskistofa.is og heimasíðu VUR, Viðskiptaþjónustu utanríkisráðuneytisins: www.vur.is

Nánari upplýsingar er að finna á heimasíðu bandaríska matvæla- og lyfjaeftirlitsins (FDA): http://www.fda.gov/oc/bioterrorism/bioact.html

Upplýsingar veitir María Mjöll Jónsdóttir, VUR, Viðskiptaþjónustu utanríkisráðuneytisins, í síma 545 9932 eða með tölvupósti á netfangið mmj@mfa.is.

� Kjötvinnslustöðvar sem slátra eða vinna mat/fóður úr öðrum en eftirfarandi dýrum: alifuglum, nautgripum, sauðfé, svínum, hestum, geitum. Eggjaframleiðendur sem koma að annarri framleiðslu matvæla/fóðurs skulu skráðir og einnig ef um er að ræða skurnuð egg.

